
Ogbó kà kere nɛ 

Dzɔɔ̀d́zɔ ̀ɛ,́ gbágbó-wa ŋa kò mà ní ogbó kà kere nɛ. Ńbɛɛ̀,́ náa tse, tsí à kà múu, tsí ń 

kpe iŋɛ-́kã.̀ Tsí náa tse, tsí à kà nyáa kpaɖí gbeɖèé si gbo. Ńbɛɛ̀,́ náa tse, tsí bí à wáa 

ɖonùgbó tã ́á gé na, iŋɛ-́kã ̀kà bɔ ̀ńlɛ ̀si fú ŋa ró.Tsí ɔnyà-kã ̀ŋa gìɖì náa bínɔ,́ tsí kú 

náàrì tó ɔdzɔ-́ikú-ɛ.̀ Óɖi, ìwé yèé nákó tsódzú fú wa kpíkpɔ ̀ti nára-ɛ.̀ 

 

Kídzɛ ́ogbó? 

Ogbó ní dzɛ ́àsòkò-lákṹ-kã ̀yèé ɔɖ̀áyé tse si fú ɔǹyà kpó, tsí àmí náa wáa tã,́ tsí à kà 

nyáa tsitsɛ-́kã ̀ró ɛ.́ Tsí à náa kí ńǹɖì-kãǹtso si nɔd́zɔḱɔd́zɔ ́títí fú ɔdzɔ-́ikú nɛ ɛ.́ Ó ɖi 

kà kere láyé, tsí náa kpé ti nɔd́zɔ ́yèé à bí ɔǹyà gbò kã ́á gé ni. Tsí ó wà kíbí ɔɖɔ̃ ́

dzídzɛ gbo bɛ ́ké ni. Tsí tãńá ɔǹyà-kã ̀kó dzɛ ɔɖɔ̃,́ tsí kó rɛ ̃ ̀fúu rere ɛ,́ náa kpée 

kpíkpaɖi si oɖe tsɛ ̃t́sɛ ̃ ́títí fú ɔdzɔ ́ɛ ́ɛ.́ Òŋu ní náa tse, tsí bí ɔǹyà-kã ̀kò kpaɖi gbeɖe 

ɔɖɔ̃ ́dzídzɛ si ɛ ́náa wà fɔ ̀ní ɔɖɔ̃ ́ɛ ́kere òŋu, tsí òŋu kàkó nyáa dzɛ ɛ ́nóɖoní. Óɖi, bɛɛ́ ̀

ké ní ogbó gbo wàá. 

Ká kpaɖí gbeɖe ogbó-wa si gbòkã́ 

 Tãńá-àsòkò-ogbó-wa ŋa kó ɖɔ̃ ̀fú wa rere, tsí lɔ nɔd́zɔ-́ikú ɛ ́ó wà ní àa kó 

ɖìgírí kũkũ, tsí ká tsitsɛ ́ŋa si ńǹrɔǹ́rɔ ̀gbòkã ́ti nɔḿbɛ ́làkóò. 

Ńbɛɛ̀,́ kí wà ní ká kpé kpíkpaɖi si báàyí ni? Àa nákó nyáa malé ŋa si, tsí ɔǹyà ŋa kó 

gbé ńnɛ,̀ tsí wà sã owó nóòtsùkpá kúkú, àa nákó nyáa lɛ ́egi ŋa gbo ńǹrɔǹ́rɔ ́kíbí egi 

màŋgò, iŋɔtí, ìrókò, ànyí, tɛḱì, ɔk̀pɛ,̀ àgbáŋgbà, àgbã, kpákóɖìyá, àrò. Tsí àa nákó 

nyáa tsí ǹɖì-ilé-adzà títà gbo si, à nákó nyáa ɖá agbo-ɛrã sísɛ ̃ ̀ŋa gbo ńǹrɔǹ́rɔ ́ké, kíbí 

aɖɛɛ̀, abó, lalá, àgùɖã,̀ awó, kpákpá, ɔh̀à, ɔg̀bɛ ̃.́ Tsí bí àa nyáa tse ètò yèé ŋa si ńlɛɛ̀,́ 

nákó mɔẃɔ ́gbè fú wa nɔɔ́ǹà kpíkpɔ ̀si. Ńbɛɛ̀,́ bí ìwèrè-ogbó wáa tó ńǹkɛɛ̀,́ ɛɖ̀ɔ̃ ̀kà 

ɖánɛ ró. Ó ɖi, bí àa bàkó lɛ ́egi ŋa a, ó wà ní ká sɔḿá ɔǹyà yèé ŋa náa tsitsɛ-́ɛ,̀ tsí náa 

sã ̀rere ɛ.́ 

 

Ká lɛ ́tɛḱì 

Oko-tɛḱì tsítse 

Egi-tɛḱì dzɛ ́egi rere-kã̀ ni, tsí náa sã ̀ńlɛ-̀ɔk̀ãl̀ɔɔ́k̀ã ̀kpó. Tsí bí ò ti tɔt́se ǹɖì si fúu 

géná, nàa wo ɔma-tɛḱì yèé dzɔdzú-ɛɛ̀, tsí o káà rà á nàmí nàa tuú lɛ ́fú ara-ɛ.̀ Bí à náa 

lɛɛ́ gbà fáà, tsí kó sã ̀rere, kó ɖirí, tsí kí nádzé? 

1- Bí ò wà ní tɛḱì-ɛ ̀kó fɛɛ́ nɔḿa-egi kpíkpɔ ̀rere ɛ ́à náa ta okù-ɛ,̀ tsí tsítsédzú-ɛ ̀òŋu 

gúgù-ɛ ̀náa dzɛ ́mɛt́à méèdzì-méèdzì fú ara ŋa lɔ, tsí oko-ɛt̀áàrì-kã ̀náa dzɛ ́egi ɔma 

2500 



2- Ɛkpa-èkéèdzì-ɛ:̀ Bí ò wà wo o rɛɛ́ kɔĺé ńnɔ-́ɔɖɔ̃ ́mɛɛ́r̀ú ɛ,́ à náa ta okù-ɛ ́gbo ró, tsí 

gúgù-ɛ ̀náà dzɛ ́mɛt́à mɛɛ́ta, tsí tsítsédzù-ɛ ̀náa dzɛ ́mɛt́à méèdzì. Oko-ɛt̀áàrì-kã ̀náa 

dzɛ ́egi 1700 

3- Ɛkpa-ɛk̀ɛɛ́ta òŋu ɛk̀ɛ ̃ɛ́r̃ɛ:̃ Bí ó dzɛ ́ní ò wà wò ní egi-ɛ ́kó lákṹ rìgìɖìrìgìɖì sɔ̃ŋ́ú ɛ:́ à 

náa nyáa ta okù-ɛ,̀ tsí lɛɛ́ si ńtsítsédzú-ɛ ̀òŋu gúgù-ɛ ̀ń mɛt́à mɛɛ́rɛ ̃mɛɛ́rɛ ̃nàmí mɛɛ́rú 

mɛɛ́rú. Óɖi, bí à nákó nyáa lɛ ́tɛḱì òŋu ɛ ́ńnɛɛ̀.́ Tsí bí ò kɛ ́oko ɛt̀áàrì-kã ̀á nàá nyáa lɛ ́

egi-òkpì 850 

 Ńbɛɛ̀,́ bí ò nyáa tseé si bɛ ́gé ná ó tã́. 

 

Oko-màŋ́gò tsítse 

Egi-màŋ́gò gbo sã ̀ní ká tseé kíbí à náa tse oko-iŋɛ ́yèé bɔ ̀ŋa á. Ó ɖi, bí à bòkó lɛ ́òŋu 

gbo ɛ,́ ó wà ní ká wo ilɛ ̀yèé náa dzɔdzú-ɛ ̀ɛ ́ni. À náa lɛɛ́ ńlɛ-̀igbó ni, óɖi kà sã ̀ńlɛ-̀

ìnyarĩ òŋu ńlɛ-̀òkúta 

 

Bí à náa lɛɛ́ gbà fáà ní? 

1- Ɛkpa-àtsɛ ̃t̀sɛ ̃:̀ Bí ò wà wò ní kó nɛ ́abɛt́ù kpíkpɔ ̀dzɛm̀ìì ɛ ́à náa ta okù-ɛ,̀ tsí 

tsítsédzú-ɛ ̀òŋu gúgù-ɛ ̀nákó nyáa dzɛ ́mɛt́à mɛɛ́rú mɛɛ́rú 5/5 nàmí mɛɛ́fà mɛɛ́fà 6/6, 

nàmí bí ó wù ɛ ́nákó nyáa dzɛ ́méedze méedze 7/7. Tsí bí ò bòkó lɛ ́oko-ɛt̀áàrì-kã ̀á, 

nákó nyáa gba màŋ́gò-okpì 850. 

2- Ɛkpa-èkéèdzì: Óɖi, bí ò kò wà wo abɛt́ù kpíkpɔ ̀gbegbé ɛ,́ à nákó nyáa ta okù-ɛ,̀ tsí 

tsítsédzú-ɛ ̀òŋu gúgù-ɛ ̀nákó nyáa dzɛ ́mɛt́à maá maá 10/10 bí ó wù ɛ.́ Tsí bí ò bòkó 

lɛ ́màŋ́gò-oko-ɛt̀áàrì-kã ̀ã ́nákó nyáa dzɛ ́òkpì 120. 

 Ńbɛɛ̀,́ bí à lɛ ́egi síso yèé bɛ ́si ɛ,́ à nákó nyáa wáa tà á títí lɔ fú ɔdzɔ-́ikú wa ŋa 

ni. Tsí à wa káà wa gìɖì gbo ɛ ́àa nákó nyáa wà dzɛ ńnɛ ̀gbo. Iŋɛ ́yèé tse ɛ,́ náa fú nɛ 

nára líle. 




